
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་10ཚེས་29ཉིན།
ལྷ་ས ་གྲོང་ཁྱེར་གྱི ་2024ལོའི་ཚན་རྩལ་གྱི ་སྐོར་
འགྲེམས་དང་། ལྗོངས་དང་། གྲོང་ཁྱེར། རྫོང་
བཅས་རིམ་གསུམ་གྱི་ཚན་རྩལ་མཐུན་ཚོགས་ཀྱི་མཉམ་
འབྲེལ་ཚན་རིག་ཁྱབ་གདལ་གྱི་དྲིལ་བསྒྲགས་ཀྱི་བྱེད་སྒོ་
སྤེལ་འགོ་ཚུགས་པའི་མཛད་སྒོ་དེ་སྟག་རྩེ་ཆུས་སློབ་
འབྲིང་དུ་འཚོགས་པ་རེད།

བྱེད་སྒོ་སྤེལ་ཡུལ་དུ་དགེ་རྒན་དང་ཚན་རྩལ་
མཐུན་ཚོགས་ཀྱི་ལས་དོན་པའི་ཁྲིད་སྟོན་འོག་སློབ་མ་
ཚོ་གོ་རིམ་ལྡན་པའི་ངང་ཀླད་པ་འགུལ་བའི་འགྲེམས་
ཁུལ་དུ་བསྐྱོད་ནས་ལྟ་སྐོར་དང་ཉམས་ལེན་བྱས་
ཤིང་། འགྲེམས་སྟོན་དེ་ཀླད་པའི་གྲུབ་ཆ་དང་།
འཚར་ལོངས། ནུས་པ་བཅས་ཁུངས་སྣེར་བྱས་ཏེ་
ཀླད་པའི་དངོས་ཁམས་གྲུབ་ཆའི་ངོ་བོ་ཤེས་རྟོགས་བྱེད་
པ་ནས་ཀླད་པའི་འཚར་ལོངས་བརྒྱུད་རིམ་ཤེས་རྟོགས་
བྱེད་པའི་བར་དང་ཀླད་པའི་ནུས་པ་སྣ་ཚོགས་སློབ་
སྦྱོང་བྱེད་པའི་བར་ཤེས་རྟོགས་བྱས་ནས་སློབ་མ་ཚོར་
ཀླད་པའི་ཚན་རིག་ཁྱབ་ཁོངས་ཀྱི་ངོ་མཚར་ཆེ་བའི་
སྣང་ཚུལ་ཚོར་དུ་བཅུག་ཡོད་པ་རེད། མཉམ་འགུལ་
དང་མྱོང་རོལ་རྣམ་པའི་ཚན་རིག་ཁྱབ་གདལ་གྱི་དྲིལ་

བསྒྲགས་བྱེད་སྒོའི་ནང་ཞུགས་པ་ཡིས་སློབ་མ་ཚོར་ཚན་
རྩལ་ཤེས་བྱ་སློབ་སྦྱོང་དང་ཚན་རྩལ་གྱི་ཡིད་དབང་
འཕྲོག་ཤུགས་ཚོར་བར་བྱེད་པའི་གོ་སྐབས་ཤིག་བཏོད་
དེ་སློབ་མ་ཚོའི་ཚན་རིག་ལ་འཚོལ་ཞིབ་བྱེད་པའི་སྤྲོ་
སྣང་དང་ཧུར་སེམས་འཕེལ་བར་བྱས་ཡོད་པ་རེད།

སྟག་རྩེ་ཆུས་སློབ་འབྲིང་གི་དམའ་རིམ་སློབ་
འབྲིང་ལོ་རིམ་གསུམ་པའི་སློབ་མ་བཀྲ་ཤིས་ཆོས་སྒྲོན་
གྱིས་དེ་རིང་གི་ཚན་རྩལ་སྐོར་འགྲེམས་ནི་མི་སེམས་ལ་
གཡོ་འགུལ་ཐེབས་པའི་ཚན་རྩལ་གྱི་ངོ་མཚར་ཆེ་བའི་
ཡུལ་སྐོར་ཞིག་རེད། འདི་གའི་འགྲེམས་རྫས་ཚང་
མས་ང་ཚོར་ཚན་རྩལ་གྱི་སྟོབས་ཤུགས་ཚོར་ཐུབ་པ་
བྱུང་ཞེས་བཤད།

ད་ཐེངས་ཀྱི་སྐོར་སྐྱོད་ཚན་རྩལ་ཁང་གི་སྐོར་
སྐྱོད་འགྲེམས་སྟོན་བྱེད་སྒོའི་ས་ཚིགས་དང་པོ་དེ་སྟག་
རྩེ་ཆུས་སློབ་འབྲིང་དུ་སྤེལ་ནས་སློབ་གྲྭའི་ཚན་རིག་
ཁྱབ་གདལ་ཐོན་ཁུངས་དཀོན་པ་དང་ཚན་རིག་ཁྱབ་
གདལ་གྱི་གཡུལ་ས་ཞན་པའི་ད་ཡོད་ཀྱི་གནས་ཚུལ་
ནུས་ལྡན་ངང་ཁ་གསབ་བྱས་པར་མ་ཟད། སློབ་མ་
ཚོར་ཚན་རིག་ཤེས་བྱ་སློབ་སྦྱོང་བྱེད་པའི་སྟེགས་བུ་
ཞིག་ཀྱང་བཏོད་ཡོད་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

སློབ་གྲྭར་ཚན་རྩལ་སྐོར་འགྲེམས་ཀྱི་བྱེད་སྒོ་སྤེལ་ནས་
སློབ་མའི་ཚན་རྩལ་གྱི་ཕུཊ་འདུན་སྒྲུབ་རོཊ་བྱས་པ།

པར་འདི་ནི་སྟག་རྩེ་ཆུས་སློབ་འབྲིང་གི་སློབ་མས་འགྲེམས་ཁུལ་གྱི་མདུན་དུ་ཀླད་པའི་ཚན་རིག་ཁྱབ་ཁོངས་ཀྱི་ངོ་
མཚར་ཆེ་བའི་སྣང་ཚུལ་ཤེས་རྟོགས་བྱེད་བཞིན་པའི་རྣམ་པ་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། གྲོང་ཁྱེར་གྱི་རྣམ་པ་
ཕྱོགས་ཡོངས་ནས་ལེགས་སུ་གཏོང་བ་དང་ས་ཆ་བེད་
སྤྱོད་ཀྱི་སྒྲིག་ལམ་ཚད་ལྡན་དུ་ཏན་ཏིག་གཏོང་
ཆེད། ཉིན་ཤས་རིང་བསྟུད་མར་ཁྲེང་ཀོན་ཆུས་ཚལ་
གུང་ཐང་ཁྲོམ་གཞུང་གིས་གོང་རིམ་གྱི་མཛུབ་སྟོན་གྱི་
དགོངས་དོན་ལག་བསྟར་དོན་འཁྱོལ་བྱས་ཏེ་ལག་
གདང་སྦྲེལ་ནས་སྒྲིག་འགལ་བཅོས་སྒྲིག་ནན་པོ་བྱེད་
པ་ཞེས་པ་དེ་བྱ་སྤྱོད་ཀྱི་མཛུབ་ཁྲིད་དུ་བརྩིས་ནས་སྒྲིག་
འགལ་འཛུགས་སྐྲུན་བཤིག་པའི་འགག་སྒྲོལ་བྱ་སྤྱོད་ལ་
ནུས་ཤུགས་ཡོད་རྒུས་སྐུལ་འདེད་བཏང་བ་རེད།

བྱ་སྤྱོད་སྤེལ་བའི་ཐོག་མའི་དུས་སུ་ཚལ་གུང་
ཐང་ཁྲོམ་གཞུང་གིས་སྒྲིག་འགལ་འཛུགས་སྐྲུན་དང་
བཤིག་པའི་ལས་དོན་གྱི་ཆེད་དོན་ཚོགས་ཆུང་མགྱོགས་
མྱུར་བཙུགས་ཏེ་ཁྲོམ་གཞུང་གི་འགོ་ཁྲིད་གཙོ་བོས་
ཙུའུ་ཀྲང་གི་འགན་ཁུར་བ་དང་། ཚོགས་ཆུང་གི་
ཁོངས་མི་ཁག་གི་ཞིབ་ཕྲའི་འགན་འཁྲི་དང་ལས་
བགོས་ཁ་གསལ་བྱས་ནས་ལས་འགན་དོན་འཁྱོལ་ནུས་
ལྡན་ཐུབ་རྒྱུར་རྩ་འཛུགས་ཀྱི་འགན་ལེན་བརྟན་པོ་
བྱས་པ་རེད། དེ་རྗེས་ཁོངས་གཏོགས་ཁུལ་གྱི་སྒྲིལ་
འགལ་འཛུགས་སྐྲུན་རིགས་ལ་ཁྱོན་ཡོངས་ནས་ལེབ་

བཤེར་བྱས་པ་དང་སྦྲགས། རྩིས་ཁྲ་བཟོས་ནས་དོན་
དངོས་གསལ་པོ་དང་གནས་ཚུལ་ཁ་གསལ་ཡོང་བར་
བྱས་པ་རེད། དེ་དང་ཆབས་ཅིག་བཅའ་ཁྲིམས་དང་
ཁྲིམས་སྲོལ་གྱི་གོ་རིམ་ལ་བརྩི་སྲུང་ནན་པོ་ཞུས་ཏེ་གྲལ་
བཤེར་ཐུབ་པའི་འཛུགས་སྐྲུན་པ་ཚང་མར་བསམ་བློའི་
སློབ་གསོ་བརྒྱབ་ནས་གཏན་འབེབས་བྱས་པའི་དུས་
བཀག་ནང་རང་ཉིད་ཀྱིས་བཤིག་དགོས་པའི་བླང་བྱ་
བཏོན་ཡོད་པ་རེད།

མིག་སྔའི་བར། ཁྲོམ་གཞུང་གིས་ས་ཆ་6
དང་སྒྲིག་འགལ་འཛུགས་སྐྲུན་རིགས་བཤིག་པ་
དང་། སྒྲིག་འགལ་གྱི་འཛུགས་སྐྲུན་བྱེད་སྤྱོད་ལ་
རྡུང་རྡེག་ནན་པོ་བཏང་ནས་གྲོང་ཁྱེར་འཆར་འགོད་
ཀྱི་གཟབ་ནན་རང་བཞིན་དང་དབང་གྲགས་རང་
བཞིན་ལ་སྲུང་སྐྱོང་ནུས་ལྡན་བྱས་པ་རེད། ཕྱིས་
འབྱུང་། ལས་ཀའི་ཆེད་དོན་ཚོགས་ཆུང་གིས་དམ་
བསྒྲགས་རྣམ་པ་མུ་མཐུད་རྒྱུན་འཁྱོངས་བྱས་ཏེ་སྒྲིག་
འགལ་འཛུགས་སྐྲུན་རིགས་བཤིག་པའི་ལས་དོན་
སྤེལ་ཤུགས་སྔར་བས་ཆེ་རུ་བཏང་ནས་གྲོང་ཁྱེར་
འཛུགས་སྐྲུན་ཚད་ལྡན་དང་གོ་རིམ་ལྡན་པའི་ངང་
སྤེལ་རྒྱུའི་འགན་ལེན་བྱ་རྒྱུ་རེད།

（ཕུར་སྒྲོན་གྱིས་སྒྱུར་ཞུས་བྱས）

ཚལ་གུང་ཐང་ཁྲོམ་གཞུང་གིས་སྒྲིག་འགལ་
འཛུགས་སྐྲུན་བཤིག་པའི་བྱ་སྤྱོད་སྤེལ་བ།

（པར་ངོས་དང་པོར་མཐུད）ལས་ཞུགས་ཀྱི་སྒྲིག་
གཞིའི་ལམ་སྲོལ་སྒྱུར་བཅོས་གཏིང་ཟབ་ཏུ་གཏོང་
བ། ལས་ཞུགས་ཀྱི་སྤུས་ཚད་མཐོ་རུ་གཏོང་བ་དང་
ལས་ཞུགས་ཀྱི་འབོར་ཚད་མང་དུ་གཏོང་བ། ལས་
ཞུགས་ཀྱི་གྲུབ་གཞི་ལེགས་སུ་གཏོང་བ་བཅས་ལ་ཚོད་
འཛིན་བཟོས་པའི་འགག་གནད་དང་དཀའ་གནད་ཀྱི་
གནད་དོན་ཐག་གཅོད་བྱ་རྒྱུར་ཤུགས་སྣོན་བརྒྱབ་ནས་
ངལ་རྩོལ་པའི་ཁེ་དབང་ལ་འགན་ལེན་བྱ་རྒྱུར་ཤུགས་
སྣོན་རྒྱག་དགོས་ཞེས་བསྟན་ཡོད།

རྩོམ་ཡིག་ནང་། ལས་ཞུགས་ནི་ཁྱིམ་དོན་ཞིག་
ཡིན་ལ། དེ་བས་ཀྱང་རྒྱལ་ཁབ་ཀྱི་ལས་དོན་ཞིག་ཀྱང་
ཡིན། རིམ་ཁག་ཏང་ཨུད་དང་སྲིད་གཞུང་གིས་ལས་
ཞུགས་དེ་དམངས་འཚོའི་དོན་ཆེན་ཨང་དང་པོར་
བརྩིས་ནས་དམ་འཛིན་བྱས་ཏེ་སྒྲིག་འཛུཊ་འགོ་ཁྲིད་ལ་
ཤུགས་སྣོན་རྒྱག་པ་དང་། ལམ་ལུགས་དང་ལམ་སྲོལ་
འཐུས་ཚང་དུ་གཏོང་བ། ལས་ཀའི་མཉམ་ཤུགས་ཆེ་
རུ་གཏོང་བ་བཅས་བྱེད་དགོས་ཞེས་བསྟན་གནང་ཡོད།

（བུ་ཆུང་གིས་སྒྱུར་ཞུས་བྱས）

སྤུས་ཚད་མཐོན་པོའི་སྒོ་ནས་ལས་ཞུགས་གང་ལེགས་ཐུབ་རྒྱུར་
སྐུལ་འདེད་གཏོང་དགོས་ཞེས་པ་བཀོད་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་10ཚེས་30
ཉིན། གསར་འགོད་པས་བོད་རང་སྐྱོང་ལྗོངས་མི་
དམངས་སྲིད་གཞུང་གསར་འགྱུར་གཞུང་དོན་ཁང་
གིས་འཚོགས་པའི་གསར་འགྱུར་ཡོངས་བསྒྲགས་
ཚོགས་འདུའི་ཐོག་ནས་ཤེས་རྟོགས་བྱས་པར་
གཞིགས་ན། ད་ལོ་ནས་བཟུང་། རང་ལྗོངས་ཀྱི་
དངུལ་རྩའི་སྤྱི་འབོར་མགྱོགས་མྱུར་ངང་མུ་མཐུད་
འཕར་བ་དང་། དངུལ་རྩའི་ཞབས་ཞུའི་སྤུས་ཚད་
དང་ཕན་འབྲས་མངོན་གསལ་དོད་པོས་ཆེ་རུ་ཕྱིན་
པ། སྤྱི་ཚོགས་ཀྱི་ཕྱོགས་བསྡུས་མ་དངུལ་བསྡུ་སྒྲིལ་
གྱི་མ་གནས་བརྟན་པོའི་ངང་ཆག་པ། ས་ཁང་
བདག་ཁོངས་ཀྱི་དངུལ་བུན་བརྟན་པོའི་ངང་འཕར་
བ་བཅས་བྱུང་ནས་ལྗོངས་ཡོངས་ཀྱི་དངུལ་རྩའི་
འཁོར་རྒྱུག་གི་རྣམ་པ་ཡག་པོ་བྱུང་ཡོད་པ་རེད།

གསར་འགྱུར་མགྲིན་ཚབ་པ་དང་མི་དམངས་
དངུལ་ཁང་བོད་རང་སྐྱོང་ལྗོངས་ཡན་ལག་དངུལ་
ཁང་ཏང་ཨུད་ཀྱི་ཨུ་ཡོན་དང་ཧང་ཀྲང་གཞོན་པ་
ཡིན་པའི་ལིའུ་ཅ་རུང་གིས་ཟླ་9པའི་ཟླ་མཇུག་ཏུ་
ལྗོངས་ཡོངས་ཀྱི་སྤྱི་ཚོགས་ཀྱི་མ་རྩ་བསྡུ་སྒྲིལ་གྱི་གཞི་
ཁྱོན་སྒོར་དུང་ཕྱུར་9429.41ཟིན་པ་དེ་དུས་
མཚུངས་ལས་བརྒྱ་ཆ་20.78འཕར་ཞིང་། རྒྱལ་
ཡོངས་ཀྱི་ཆ་སྙོམས་ཆུ་ཚད་ལས་བརྒྱ་ཆའི་གྲངས་

12.78ཀྱིས་མཐོ་བ་ཡོད། ལྗོངས་ཡོངས་ཀྱི་མི་
དམངས་ཤོག་སྒོར་དང་ཕྱི་དངུལ་གྱི་དངུལ་བུན་
ཁག་གི་ལྷག་གྲངས་སྒོར་དུང་ཕྱུར་6781.45ཟིན་
པ་དེ་དུས་མཚུངས་ལས་བརྒྱ་ཆ་13.83འཕར་ནས་
ཟླ་14ཡི་རིང་བསྟུད་མར་གྲངས་གནས་གཉིས་ཀྱི་
འཕར་ཚད་རྒྱུན་འཁྱོངས་ཐུབ་ཅིང་། ལྗོངས་
ཡོངས་ཀྱི་དུས་ཚིགས་དང་པོ་ནས་གསུམ་པའི་བར་
གྱི་GDPའཕར་ཚད་ལས་བརྒྱ་ཆའི་གྲངས་7.63
གྱིས་མཐོ་བ་ཡོད་པ་རེད། ཟླ་9པའི་ཟླ་མཇུག་ཏུ་
ལྗོངས་ཡོངས་ཀྱི་ཞིང་འབྲེལ་དངུལ་བུན་ལྷག་གྲངས་
སྒོར་དུང་ཕྱུར་1618.01ཟིན་པ་དེས་ལྗོངས་
ཡོངས་ཀྱི་དངུལ་བུན་སྤྱི་འབོར་གྱི་བརྒྱ་ཆ་24ཟིན་
ཡོད། ཁེ་ལས་ཆུང་གྲས་དང་ཆེས་ཆུང་གྲས་ཀྱི་
དངུལ་བུན་ལྷག་གྲངས་སྒོར་དུང་ཕྱུར་1509.24
ཟིན་པ་དེ་དུས་མཚུངས་ལས་བརྒྱ་ཆ་32.86འཕར་
ཞིང་། དངུལ་བུན་ཁག་གི་ཆ་སྙོམས་འཕར་ཚད་
ལས་བརྒྱ་ཆའི་གྲངས་19.03གྱིས་མཐོ་བ་ཡོད་པ་
རེད། ལྗོངས་ཡོངས་ཀྱི་ཁེ་ལས་ཆུང་གྲས་དང་
ཆེས་ཆུང་གྲས་ལ་ཕན་པ་ཐོབ་པའི་དངུལ་བུན་ལྷག་
གྲངས་སྒོར་དུང་ཕྱུར་459.67ཟིན་པ། འབྱུང་
འཕྲོད་དངུལ་བུན་ལྷག་གྲངས་སྒོར་དུང་ཕྱུར་
1522.78ཟིན་པ་དེ་དུས་མཚུངས་ལས་བརྒྱ་ཆ་
39.65འཕར་བ། རྨང་གཞིའི་སྒྲིག་བཀོད་

འཛུགས་སྐྲུན་རིགས་ཀྱི་དངུལ་བུན་ལྷག་གྲངས་དུས་
མཚུངས་ལས་བརྒྱ་ཆ་20.7འཕར་བ། ཟླ་9པའི་
ཟླ་མཇུག་ཏུ་ལྗོངས་ཡོངས་ཀྱི་ས་ཁང་བདག་ཁོངས་
ཀྱི་དངུལ་བུན་ལྷག་གྲངས་དུས་མཚུངས་ལས་བརྒྱ་
ཆ་13.44འཕར་ཡོད་པ་རེད། དེའི་ནང་མི་སྒེར་
གྱི་ཁང་པ་ཉོ་བའི་དངུལ་བུན་ལྷག་གྲངས་དུས་
མཚུངས་ལས་བརྒྱ་ཆ་19.97འཕར་ནས་འཕར་
ཚད་བརྟན་པོའི་ངང་ཚོད་འཛིན་ཐུབ་པ་དང་།
ཟླ་དང་པོ་ནས་དགུ་པའི་བར་ལྗོངས་ཡོངས་ཀྱི་
དངུལ་རྩའི་སྒྲིག་གཞིས་གསར་དུ་དངུལ་བུན་བཏང་
བའི་སྤྱིར་བཏང་གི་ཚོང་ལས་རང་བཞིན་གྱི་དངུལ་
བུན་གྱི་རྩིས་ཐང་བསྐོར་བའི་ཆ་སྙོམས་ཀྱི་སྐྱེད་ཀ་
བརྒྱ་ཆ་1.76ཟིན་པ་དེ་དུས་མཚུངས་ལས་BP14
ཆག་ཡོད་པ་རེད།

གཞན་ཡང་། དུས་ཚིགས་དང་པོ་ནས་
གསུམ་པའི་བར་ལྗོངས་ཡོངས་ཀྱི་ཕྱི་ཕྱོགས་དང་
འབྲེལ་བའི་གཏོང་ཡོང་ཐད་ཨ་སྒོར་དུང་ཕྱུར་3.99
ཟིན་ཡོད་པ་རེད། ལྷག་པར་དུ་གཏོང་སྤྲོད་
སྟབས་བདེ་ཅན་གྱི་བྱེད་ཐབས་ལ་སྐུལ་འདེད་
ཤུགས་ཆེན་བཏང་བ་བརྒྱུད་ལྗོངས་ཡོངས་ཀྱི་ཡུལ་
སྐོར་ཡོང་འབབ་ཨ་སྒོར་ཁྲི་2935ཟིན་པ་དེ་དུས་
མཚུངས་ལས་ལྡབ་1.75འཕར་ཡོད་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

2024ལོའི་དུས་ཚིགས་དང་པོ་ནས་གསུམ་པའི་བར་ལྗོངས་ཡོངས་ཀྱི་
དངུལ་རྩའི་འཁོར་རྒྱུག་གི་རྣམ་པ་ཡག་པོ་བྱུང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། དགུན་དུས་ཀྱི་སྔོ་
འགྱུར་བདག་སྐྱོང་དོ་དམ་ལས་དོན་ཡག་པོ་
བསྒྲུབས་ནས་ལྗོན་ཤིང་གི་གྲང་འགོག་དང་འབུ་
འགོག་གི་ནུས་པ་ཆེ་རུ་གཏོང་ཆེད། ཉེ་ཆར་མལ་
གྲོ་གུང་དཀར་རྫོང་གིས་ལྗོན་ཤིང་ལ་གྲང་འགོག་
བྱེད་པའི་བྱ་ཐབས་སྤྱད་དེ་ལྗོན་ཤིང་ལ་སྲུང་སྐྱོང་
ནུས་ལྡན་བྱས་པ་རེད།

གསར་འགོད་པས་མལ་གྲོ་གུང་དཀར་རྫོང་གི་
རྫོང་གྲོང་གི་མ་ལམ་ནས་མཐོང་གསལ་ལྟར་ན།
རྫོང་དེའི་སྡོད་ཁང་དང་གྲོང་ཁྱེར་གྲོང་གསེབ་

འཛུགས་སྐྲུན་ཅུས་ཀྱི་ལས་དོན་མི་སྣས་གཞུང་ལམ་
གཡས་གཡོན་གྱི་སྔོ་འགྱུར་ལྗོན་ཤིང་ལ་གྲང་འགོག་
དཀར་རག་བྱུག་བཞིན་ཡོད་པ་མ་ཟད། ད་དུང་
ལྗོན་ཤིང་ལ་མཛེས་པའི་དགུན་ཆས་གཡོགས་བཞིན་
ཡོད་པ་མཐོང་བྱུང་། ལྗོན་ཤིང་ལ་དཀར་རག་བྱུག་
པ་ནི་དགུན་དུས་སྔོ་འགྱུར་བདག་སྐྱོང་གི་གལ་ཆེའི་
ནང་དོན་ཞིག་ཡིན་ཞིང་། དེས་ཉི་མས་འཚིག་པ་
དང་འཁྱགས་པའི་གནོད་འཚེ་སྔོན་འགོག་ཐུབ་པར་
མ་ཟད། ད་དུང་ནད་འབུ་གསོད་པ་དང་དུག་སེལ་
གྱི་ནུས་པའང་ཐོན་ཏེ་འབུ་སྐྱོན་འགོས་ཚད་ཉུང་དུ་
གཏོང་ཐུབ་ཀྱི་ཡོད་པ་རེད།

གཞན་ཡང་ལྗོན་ཤིང་ཐོག་གྲལ་བསྟར་འགྲིག་
པའི་དཀར་རག་བྱུགས་པ་ལས་གྲོང་གསེབ་ཀྱི་
གཞུང་ལམ་གྱི་རྣམ་པ་སྔར་བས་ལེགས་སུ་ཕྱིན་ཡོད་
པ་རེད། མལ་གྲོ་གུང་དཀར་རྫོང་གྲོང་གི་གཞུང་
ལམ་གཡས་ཡོན་གྱི་སྔོ་འགྱུར་ལྕང་མ་རྐང་8000
ཟིན་པ་དང་། མིག་སྔའི་བར་ལྕང་མ་རྐང་2000
ལྷག་ཙམ་ལ་གྲང་འགོག་གི་དཀར་རག་བྱུག་པའི་
ལས་དོན་ལེགས་གྲུབ་ཟིན་པ་དང་། སྔོན་དཔག་
བྱས་པ་ལྟར་ན། ཟླ་རྗེས་མའི་ཟླ་དཀྱིལ་དུ་རྦད་དེ་
ལེགས་འགྲུབ་ཐུབ་རྒྱུ་ཡིན་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

མལ་གྲོ་གུང་དཀར་རྫོང་གིས་ལྗོན་ཤིང་ལ་བདག་སྐྱོང་ཡག་པོ་བྱས་པ།

（པར་ངོས་དང་པོར་མཐུད）ཀྲང་ཏིང་ཁྲེང་།
ཀྲང་ཁྲུན་དབྱང་བཅས་ཞུགས་ཡོད་པ་རེད།

ཤའོ་ཡིའུ་ཚའེ་སྔ་རྗེས་སུ་ལྷ་ས་གྲོང་ཁྱེར་མཐོ་
སློབ་ཐོན་པའི་སློབ་མའི་གཅིག་འཐུས་རྣམ་པའི་
ཞབས་ཞུ་ལྟེ་གནས་དང་། གླིང་སྣེ་གསུམ་པའི་
ལས་གཏོད་བྱ་ཡུལ། གྲོང་ཁྱེར་མི་ཤུགས་ཐོན་
ཁུངས་ཁྲོམ་རའི་གདན་ཞུའི་ཚོམས་ཆེན། སྤྱི་
ཚོགས་འགན་སྲུང་ལྟེ་གནས་ཀྱི་ཞབས་ཞུའི་ཚོམས་
ཆེན་བཅས་སུ་ཕེབས་ནས་གནས་ཚུལ་ལ་ཤེས་
རྟོགས་ཞིབ་ཕྲ་དང་ས་གནས་ས་ཐོག་ཏུ་གནད་དོན་
ཐག་གཅོད་གནང་བ་རེད། ཁོང་གིས་རང་བརྟེན་
ལས་གཏོད་བྱེད་མཁན་མཐོ་སློབ་ཐོན་པའི་སློབ་
མར་སྲིད་ཇུས་ཀྱི་གོ་སྐབས་དམ་འཛིན་དང་ཁྲོམ་
རའི་དགོས་མཁོའི་འགྱུར་ལྡོག་དང་འཚམ་པར་བྱས་
ཏེ་བློ་ཁོག་ཆེན་པོས་གསར་གཏོད་དང་གདོང་
མཆོང་བྱེད་ཕོད་པར་བྱས་ནས་ལྷ་སའི་དཔལ་
འབྱོར་དང་སྤྱི་ཚོགས་འཕེལ་རྒྱས་ཆེད་ལང་ཚོའི་
སྟོབས་ཤུགས་ལེགས་སྐྱེས་སུ་འབུལ་རྒྱུའི་སྐུལ་ལྕག་
གནང་བ་རེད། ཁོང་གིས་མི་ཤུགས་ཐོན་ཁུངས་
དང་སྤྱི་ཚོགས་འགན་སྲུང་སྡེ་ཚན་གྱིས་གནད་སྨིན་
ནུས་ཆེའི་སྒོ་ནས་སྲིད་ཇུས་དོན་འཁྱོལ་བྱེད་པ་
དང་། ནུས་ཤུགས་ཡོད་རྒུས་རྒྱུ་རྐྱེན་གཙོ་བོ་
འགན་ལེན་ཡག་པོ་བྱེད་པ། སེམས་ནུས་ཡོད་རྒུ་
བཏོན་ནས་སྤུས་ལེགས་ཞབས་ཞུ་སྒྲུབ་པ་བཅས་
བྱས་ཏེ་ཞབས་ཞུའི་ནུས་པ་དང་ཆུ་ཚད་ཟམ་མི་ཆད་
པར་མཐོ་རུ་གཏོང་དགོས་པའི་མངགས་བཅོལ་
གནང་བ་རེད།

དེ་རྗེས་ཀྱི་བཞུགས་མོལ་ཚོགས་འདུའི་ཐོག་
ཤའོ་ཡིའུ་ཚའེ་ཡིས་གྲོང་ཁྱེར་མི་ཤུགས་ཐོན་ཁུངས་
དང་སྤྱི་ཚོགས་འགན་སྲུང་ཅུས་ཀྱི་ལས་དོན་སྙན་
ཞུར་གསན་པ་དང་གྲོང་ཁྱེར་ཡོངས་ཀྱི་མི་ཤུགས་
ཐོན་ཁུངས་དང་སྤྱི་ཚོགས་འགན་སྲུང་ལས་དོན་ལ་
ཐོབ་པའི་གྲུབ་འབྲས་ལ་ཁས་ལེན་གང་ལེགས་
གནང་བ་རེད། ཁོང་གིས་མི་ཤུགས་ཐོན་ཁུངས་
དང་སྤྱི་ཚོགས་འགན་སྲུང་ནི་དམངས་འཚོའི་སྡེ་
ཚན་གལ་ཆེན་ཞིག་ཡིན་པས་དམངས་འཚོའི་བདེ་
རྩ་འགན་ལེན་དང་དཔལ་འབྱོར་དང་སྤྱི་ཚོགས་
འཕེལ་རྒྱས་ལ་ཞབས་འདེགས་ཞུ་བའི་འགན་ནུས་
གལ་ཆེན་ཁུར་ཡོད། གྲོང་ཁྱེར་ཡོངས་ཀྱི་མི་

ཤུགས་ཐོན་ཁུངས་དང་སྤྱི་ཚོགས་འགན་སྲུང་ཁོངས་
གཏོགས་ཀྱིས་ཏང་ཀྲུང་དབྱང་གི་ཐབས་ཇུས་
དང་། རང་སྐྱོང་ལྗོངས་ཏང་ཨུད་ཀྱི་བཀོད་
སྒྲིག གྲོང་ཨུད་ཀྱི་བཀོད་སྒྲིག་བཅས་ལག་བསྟར་
ནན་ཏན་བྱེད་པ་དང་། མི་དམངས་ལྟེ་བར་
འཛིན་པའི་འཕེལ་རྒྱས་ཀྱི་བསམ་བློ་མཐའ་འཁྱོངས་
བྱེད་པ། ཏང་ལ་ལྷག་བསམ་རྣམ་དག་གིས་ལས་
དོན་ཏན་ཏིག་སྒྲུབ་པ། ཆེད་ལས་ཀྱི་བྱང་ཚད་
ཕན་འབྲས་ཐོག་ནས་མངོན་པར་བྱེད་པ། རང་
གཅུན་སྤྱོད་གཙང་བློ་ལ་ངེས་པ་བཅས་མཐའ་
འཁྱོངས་བྱས་ཏེ་ལས་ཞུགས་བརྟན་པོ་དང་།
འབབ་འཕར་ལ་སྐུལ་འདེད། དམངས་འཚོ་
འགན་ལེན་སོགས་ཀྱི་ལས་དོན་ཁག་ནུས་ཤུགས་
ཡོད་རྒུས་ཡག་པོ་བསྒྲུབས་ཐོག་ལྷ་སའི་མི་ཤུགས་
ཐོན་ཁུངས་དང་སྤྱི་ཚོགས་འགན་སྲུང་ལས་དོན་གྱི་
རྣམ་པ་གསར་པ་རྒྱུན་ཆད་མེད་པར་གཏོད་དགོས།

ཏང་གིས་མི ་སྤྱིར་དོ ་དམ་བྱེད་པ ་རྒྱུན་
འཁྱོངས་བྱེད་དགོས་ཤིང་། དར་ཆ་གསལ་སྟོན་
གྱིས་ཆབ་སྲིད་ལ་སྣང་ཆེན་དང་། ཏང་ལ་ལྷག་
བསམ་རྣམ་དག་བྱེད་པ་དེ་ལས་ཀ་དང་། སློབ་
སྦྱོང་། འཚོ་བ་བཅས་ཀྱི་བརྒྱུད་རིམ་ཧྲིལ་པོ་དང་
ལྷུ་ཚིགས་ཁག་ནང་ཁྱབ་པར་བྱས་ཏེ་མི་ཤུགས་ཐོན་
ཁུངས་དང་སྤྱི་ཚོགས་འགན་སྲུང་ལས་དོན་དེ་ཁྱད་
ཆོས་ལྡན་པ་དང་། བཀྲག་མདངས་འཚེར་བ།
མིག་དཔེ་སྟོན་པ་བཅས་ཀྱི་བྱ་སྤྱོད་དངོས་ནང་
མངོན་པར་བྱེད་དགོས།

ལས་ཞུགས་སྔོན་ལ་འཛིན་པ་མཐའ་འཁྱོངས་
བྱེད་དགོས་ཤིང་། ཁྲོམ་རས་གཙོ་ཁྲིད་བྱེད་པ་
དང་སྲིད་གཞུང་གིས་ཁྲིད་སྟོན་བྱེད་པའི་འདུ་ཤེས་
བརྟན་པོར་བཙུགས་པ་དང་། སྤུས་ཚད་མཐོ་
བའི་སྒོ་ནས་ལས་ཞུགས་གང་ལེགས་བྱ་རྒྱུར་
དམིགས་ནས་ཁྲོམ་རའི་གསོན་ཤུགས་གང་ལེགས་
འཕེལ་བར་བྱས་ཏེ་ལས་ཞུགས་ཀྱི་གོ་སྐབས་འདང་
ངེས་དང་ ། ལས་ཞུགས་ཀྱི ་ཁོར་ཡུག་དྲང་
བདེན། ལས་ཞུགས་ཀྱི་གྲུབ་ཆ་ལེགས་སྒྲིག་བཅས་
ཀྱི་རྣམ་པ་བཟང་པོ་ཞིག་ཆགས་རྒྱུར་སྐུལ་འདེད་
གཏོང་དགོས།

མཐའ་ཚད་སྲུང་བ་མཐའ་སྐྱོང་བྱེད་དགོས་
ཤིང་། སྒྱུར་བཅོས་ཁྱོན་ཡོངས་ནས་གཏིང་ཟབ་

ཏུ་གཏོང་བའི་འགག་རྩའི་བྱེད་ཐབས་ཡག་པོ་སྤྱོད་
དགོས། བརྒྱུད་རིམ་ཐད་ཉུང་དུ་གཏོང་བ་
དང་ ། ཞབས་ཞུའི་ཐད་མང་དུ་གཏོང་བ།
མཐའ་སྐྱོང་ཐད་ལྡབ་འཕར་ཡོང་བ་བཅས་བྱས་ཏེ་
མི་རིགས་ཁག་གི་མང་ཚོགས་ཀྱི་རྒན་གསོའི་དངུལ་
དང་སྲོག་སྐྱོབ་དངུལ་སྐར་མ་རེ་རེར་ཡང་སྲུང་སྐྱོང་
མཐའ་གཅིག་ཏུ་བྱེད་དགོས།

ཤེས ་ལྡན ་པས ་སྣེ ་ཁྲིད ་བྱེད ་པ ་མཐའ ་
འཁྱོངས་བྱེད་དགོས་ཤིང་། ཤེས་ལྡན་པ་ནང་
འདྲེན་དང་ཤེས་ལྡན་པ་སྐྱེད་སྲིང་ཞིབ་ཚགས་བྱེད་
པར་གཞི་གཅིག་ཏུ་སྐུལ་འདེད་གཏོང་བ་དང་།
ཤེས་ལྡན་པ་དང་རྣམ་གྲངས་ཟུང་འབྲེལ་དང་ཤེས་
ལྡན་པ་དང་ཐོན་ལས་ཟུང་འབྲེལ་བྱེད་པར་འཚོལ་
ཞིབ་ཧུར་ཐག་བྱས་ཏེ་འཐབ་ཇུས་ཀྱི་ཤེས་ལྡན་པ་
དང་། ཐོན་ལས་ཀྱི་ཕུལ་བྱུང་མི་སྣ། ཕུལ་བྱུང་
གཞོན་ནུ་ཤེས་ལྡན་པ། བཟོ་སྐྲུན་གྱི་བཟོ་བོ་ཤེས་
ལྡན་པ་བཅས་དེ་བས་མང་བ་ནང་འདྲེན་དང་གསོ་
སྐྱོང་བྱེད་དགོས།

ཞི་མཐུན་རྩ་བར་འཛིན་པ་མཐའ་འཁྱོངས་
བྱེད་དགོས་ཤིང་། ཁྲིམས་སྐྱོང་གི་ལམ་སྲོལ་ཐོག་
ཞི་མཐུན་གྱི་ངལ་རྩོལ་འབྲེལ་བ་ཟབ་ཏུ་གཏོང་བར་
སྣང་ཆེན་བྱས་ཏེ་ལས་དོན་མ་སྤེལ་གོང་དྲིལ་
བསྒྲགས་ཁྲིད་སྟོན་ཡག་པོ་བྱེད་པ་དང་། ལས་
དོན་སྤེལ་རིང་ཁྲིམས་སྐྱོང་ལ་ལྟ་ཞིབ་ཡག་པོ་བྱེད་
པ། ལས་དོན་སྤེལ་རྗེས་འགལ་བ་འདུམ་འགྲིག་
ཡག་པོ་བྱེད་པ་བཅས་ལ་དམིཊ་ནས་ངལ་རྩོལ་པའི་
གླ་ཕོགས་སྲུང་སྐྱོང་མཐའ་གཅིག་ཏུ་བྱེད་དགོས།

སྤྱོད་གཙང་རང་གཅུན་མཐའ་འཁྱོངས་བྱེད་
དགོས་ཤིང་། གཙོ་གནད་ཁུལ་དང་གཙོ་གནད་ལྷུ་
ཚིཊ་ལ་དམ་པོར་དམིཊ་ནས་ནང་ཁུལ་ཚོད་འཛིན་
ལམ་ལུགས་མུ་མཐུད་འཐུས་སྒོ་ཚང་དུ་གཏོང་བ་
དང་། ནོར་དོན་ལ་ལྟ་སྐུལ་དང་ལས་གནས་ལ་ལྟ་
སྐུལ་བྱེད་པར་ཤུགས་སྣོན་རྒྱག་པ། བཟོད་སྒོམ་
གཏན་ནས་མི་བྱེད་པའི་རྣམ་འགྱུར་གྱི་ཐོག་ནས་
འགན་བཅོལ་གཡོ་ལེན་དང་སྤྱི་ཚོགས་འགན་བཅོལ་
མ་དངུལ་གཞན་སྤྱོད་དང་ཧམ་བཟུང་བྱེད་པ་སོཊ་
ཀྱི་ཁྲིམས་འགལ་ཉེས་གསོག་བྱེད་སྤྱོད་ལ་རྡུང་རྡེག་
ཚ་ནན་གཏོང་དགོས་ཞེས་གསུངས་པ་རེད།

（བསྟན་རྡོར་གྱིས་སྒྱུར་ཞུས་བྱས）

ཤའོ་ཡིའུ་ཚའེ་ཡིས་གྲོང་ཁྱེར་མི་ཤུགས་ཐོན་ཁུངས་དང་སྤྱི་ཚོགས་
འགན་སྲུང་ཅུས་སུ་བརྟག་ཞིབ་གནང་བ།


